
ԿԱԼԻՖՈՐՆԻԱ ՆԱՀԱՆԳԻ ԳԼԵՆԴԵԼ ՔԱՂԱՔԻ ՔԱՂԱՔԱՅԻՆ ԽՈՐՀՐԴԻ 
ՈՐՈՇՈՒՄԸ՝ ՓՈՓՈԽԵԼՈՒ ԳԼԵՆԴԵԼ ՔԱՂԱՔԻ ԱՐՏԱԿԱՐԳ ԻՐԱՎԻՃԱԿՆԵՐԻ 

ԼԻԱԶՈՐՈՒԹՅԱՆ ՆԵՐՔՈ ՀՐԱՊԱՐԱԿՎԱԾ ՆԱԽԿԻՆ ՈՐՈՇՈՒՄԸ, ՈՐՈՎ ՏՐՎԵԼ 
ԵՆ ՀԱՆՐԱՅԻՆ ԿԱՐԳԱԴՐՈՒԹՅՈՒՆՆԵՐ՝ COVID- 19-Ի ՊԱՏՃԱՌՈՎ 

ԱՌԵՎՏՐԱՅԻՆ ՏԱՐԱԾՔՆԵՐԻՑ ՎՏԱՐՄԱՆ ԴԵՄ ԺԱՄԱՆԱԿԱՎՈՐ ԱՐԳԵԼՔԻ 
ՎԵՐԱԲԵՐՅԱԼ, ԵՎ ԱՅԼ ՀԱՐԱԿԻՑ ԵՎ ՕՐԻՆԱԿԱՆ ՆՊԱՏԱԿՆԵՐԻ ՀԱՄԱՐ 

 
 

Հաշվի առնելով, որ միջազգային, ազգային, նահանգային և տեղական 
առողջապահական և կառավարական մարմիններն արձագանքում են շնչառական 
հիվանդության բռնկման հետևանքներին, որն առաջացել է Կորոնավիրուս 2019 (COVID-
19)՝ նոր տիպի կորոնավիրուսով պայմանավորված ծանր սուր շնչառական 
հիվանդության պատճառով, և վիրուսի ախտանիշների թվում են՝ ջերմությունը, հազը և 
դժվար շնչառությունը, իսկ վարակված անձանց շրջանում տարբեր արդյունքներ են 
գրանցվել՝ թեթև հիվանդությունից մինչև ծանր հիվանդություն և մահ; և 

 
Հաշվի առնելով, որ 2020 թ. մարտի 4-ին Կալիֆորնիա նահանգի նահանգապետը 

հայտարարեց արտակարգ դրություն՝ լրացուցիչ ռեսուրսները մատչելի դարձնելու, 
նահանգային բազմաթիվ գործակալություններում և գերատեսչություններում արդեն իսկ 
սկսված արտակարգ իրավիճակի գործողությունները պաշտոնական դարձնելու և 
նահանգում COVID-19-ի ավելի լայն տարածմանը նախապատրաստվելուն օգնելու 
նպատակով; և  

 
Հաշվի առնելով, որ 2020թ. մարտի 4-ին Լոս Անջելեսի վարչաշրջանի 

վերակացուների խորհուրդը և Հանրային առողջության վարչությունը հայտարարեցին 
տեղական և հանրային առողջության արտակարգ իրավիճակ` ի պատասխան երկրում 
կորոնավիրուսի տարածման աճին; և 

 
Հաշվի առնելով, որ 2020 թ. մարտի 13-ին Ամերիկայի Միացյալ Նահանգների 

նախագահը հայտարարեց ազգային արտակարգ իրավիճակ և հայտարարեց, որ 
դաշնային կառավարությունը մատչելի կդարձնի արտակարգ իրավիճակների 
ֆինանսավորումը, որպեսզի աջակցի նահանգային և տեղական իշխանություններին` 
կանխելու COVID-19- ի տարածումը և անդրադառնալու դրա հետևանքներին; և 

 
Հաշվի առնելով, որ 2020 թ. մարտի 16-ին Գլենդելի քաղաքային խորհուրդը, 

համաձայն Գլենդելի Քաղաքային օրենսգրքի 2.84 գլխի, հայտարարեց տեղական 
արտակարգ դրություն և կարգադրեց փակել և մուտքի սահմանափակումներ կիրառել 
որոշ հասարակական հաստատությունների վրա; և 

 
Հաշվի առնելով, որ 2020 թ. մարտի 18-ին Արտակարգ իրավիճակների 

ծառայության տնօրենի կողմից տրվել է թիվ 3 հանրային կարգադրությունը, որով 
սահմանվել է մորատորիում՝ արգելելով վտարել ցանկացած բնակելի և առևտրային 
տարածքների վարձակալներին, որոնք չեն կարողանում վճարել վարձավճարը՝ 



COVID-19-ի հետ կապված պատճառով, և այս հրամանը 2020 թ. մարտի 24-ին 
փոփոխվեց, վավերացվեց և երկարաձգվեց Քաղաքային խորհրդի կողմից և վտարման 
մորատորիումի վերաբերյալ ավելացվեց 14-օրյա գրավոր ծանուցումը; և 

 
Հաշվի առնելով, որ 2020 թ. մարտի 27-ին Նահանգապետը հրապարակեց N-37-

20 գործադիր հրամանը, որով երկարացվեց բնակելի տարածքների վարձակալի 
վտարման վերաբերյալ բողոքին պատասխանելու ժամանակը, եթե վարձակալը 
գրավոր տեղեկացնում է տանտիրոջը վարձավճարի վճարման օրվանից առաջ կամ ոչ 
ուշ, քան դրանից յոթ օր անց, որ ի վիճակի չէ վճարել վարձավճարը՝ COVID-19-ի 
պատճառով: Ըստ Նահանգապետի հրամանի՝ վարձակալը պարտավոր է տանտիրոջը 
տրամադրել COVID-19-ի հետ կապված պատճառաբանությամբ փաստաթղթերը 
միայն ժամկետանց վարձավճարի վճարման ժամանակ, որն իրավական ուժով 
փոխարինում է Քաղաքապետարանի 14-օրյա գրավոր ծանուցման պահանջին, և  

 
Հաշվի առնելով, որ 2020 թ. մարտի 27-ին Նահանգապետը հրապարակեց N-37-

20 գործադիր հրամանը, որով երկարացվեց բնակելի տարածքների վարձակալի 
վտարման վերաբերյալ բողոքին պատասխանելու ժամանակը, եթե վարձակալը 
գրավոր տեղեկացնում է տանտիրոջը վարձավճարի վճարման օրվանից առաջ կամ ոչ 
ուշ, քան դրանից յոթ օր անց, որ ի վիճակի չէ վճարել վարձավճարը՝ COVID-19-ի 
պատճառով: Ըստ Նահանգապետի հրամանի՝ վարձակալը պարտավոր է տանտիրոջը 
տրամադրել COVID-19-ի հետ կապված պատճառաբանությամբ փաստաթղթերը 
միայն ժամկետանց վարձավճարի վճարման ժամանակ, որն իրավական ուժով 
փոխարինում է Քաղաքապետարանի 14-օրյա գրավոր ծանուցման պահանջին, և  

 
Հաշվի առնելով, որ 2020 թ. ապրիլի 6-ին Կալիֆորնիայի դատական 

խորհուրդը՝ նահանգային դատարանների վարչական լիազոր մարմինը, 
հրապարակեց արտակարգ հրաման, որով արգելում է վտարման գործողությունների 
համար դատական ծանուցագրի ներկայացումը՝ նահանգապետի կողմից COVID-19 
համավարակի հետ կապված արտակարգ դրության վերացումից հետո մինչև 90 օրվա 
ընթացքում, բացառությամբ այն դեպքի, երբ վտարումը անհրաժեշտ է առողջության և 
անվտանգության համար, ինչպես նաև, առնվազն 60 օրվա ընթացքում, եթե 
շարունակվում է նախկինում գոյություն ունեցող դեպքերի գործողությունը; և 

 
Հաշվի առնելով, որ 2020 թ. ապրիլի 8-ին, Արտակարգ իրավիճակների 

ծառայության տնօրենը թողարկել է թիվ 6 հանրային հրամանը, որը փոփոխել է 
վտարման մորատորիումի հրամանները՝ դրանք ենթակա դարձնելով 
նահանգապետի գործադիր հրամանին՝ բնակելի տարածքներից վտարումների 
վերաբերյալ, և Կալիֆորնիայի դատական խորհրդի հրամանին՝ հետաձգելով 
վտարման գործընթացները և նաև արգելելով տանտերերին գանձել կամ պահանջել 
ուշացած վճարման տույժեր, տուգանքներ կամ չվճարված վարձավճարների 
տոկոսներ կամ փորձել որևէ հետապնդող գործողություն կատարել հետաձգված 
վարձավճարները ստանալու համար; և  

 
 

Հաշվի առնելով, որ 2020 թ. ապրիլի 14-ին Քաղաքային խորհուրդը թիվ 20-41 
որոշմամբ վավերացրեց և ընդլայնեց թիվ 6 հանրային հրամանը՝ երկարաձգելով 
վտարման մորատորիումի հետվճարման ժամկետը 6 ամսից մինչև 12 ամիս և 
երկարաձգեց վտարման մորատորիումի հանրային հրամանի գործողության ժամկետը 
մինչև 2020 թ. մայիսի 31-ը։ 



 
Հաշվի առնելով, որ վտանգի նման պայմանները շարունակում են գոյություն 

ունենալ, և անհրաժեշտ են դարձնում նախնական որոշումների և հասարակական 
հրամանների ժամկետների երկարաձգելը և լրացուցիչ պաշտպանության միջոցների 
ձեռնարկումը՝ հանրային առողջության և անվտանգության պահպանման համար: 

 
 

ԳԼԵՆԴԵԼԻ ՔԱՂԱՔԱՅԻՆ ԽՈՐՀՐԴԻ ԿՈՂՄԻՑ ՈՐՈՇՎՈՒՄ Է, որ՝ 
 

ԲԱԺԻՆ 1. Առևտրային տարածքների վրա վտարումների ժամանակավոր 
արգելք սահմանող արտակարգ իրավիճակների հասարակական հրամանը, ըստ թիվ 
3 հանրային հրամանի հաստատման,  թիվ 20-33 Որոշումով, թիվ 6 հանրային 
հրամանով և թիվ 20-41, 20-54 և 20-61 Որոշումների լրացումներով և 
երկարաձգումներով (միասին՝ «Առևտրային տարածքներից վտարման նախնական 
հրաման»), սույնով փոփոխվում է հետևյալ կերպ. 

 
A. Առևտրային տարածքներից վտարման ժամանակավոր արգելքի 

(մորատորիումի) հրամանի կատարման նպատակներով՝ «Որակավորվող 
առևտրային վարձակալ» նշանակում է այնպիսի բիզնես, որը 2020 
թվականի մարտի 16-ի դրությամբ Գլենդել քաղաքում աշխատանքի է 
ընդունել 99 կամ ավելի քիչ աշխատողներ, կամ՝ «ֆորմուլային բիզնես» է:  
 

B. Առևտրային տարածքներից վտարման մորատորիումի հրամանի 
կատարման նպատակներով՝ «չորակավորվող առևտրային վարձակալ» 
նշանակում է այնպիսի բիզնես, որը՝ I) 2020 թվականի մարտի 16-ի 
դրությամբ Գլենդել քաղաքում աշխատանքի է ընդունել 100 և ավելի 
աշխատող, կամ ՝ «ֆորմուլային բիզնես» է: 

 
 

C. Ինչպես սույն Հրամանում է օգտագործվում, «Ֆորմուլային բիզնես» 
նշանակում է բիզնեսի այն տեսակը,ինչպիսին է ռեստորանը կամ 
մանրածախ խանութի ցանցը, որն ունի տասնմեկ կամ ավելի վայրերում 
գործող մասնաճյուղեր, կամ դրանց տեղական հողօգտագործման 
իրավունք կամ արդեն հաստատված թույլտվության իրավունք, որը 
գտնվում է աշխարհի ցանկացած վայրում: Ի լրումն տասնմեկ գործող 
հաստատությունների կամ տեղական հողօգտագործման կամ 
շահագործման համար հաստատված թույլտվության իրավունքների՝ 
ֆորմուլային բիզնեսը պահպանում է երկու կամ ավելի հետևյալ 
հատկանիշները՝ ապրանքների ստանդարտացված կարգ, 
ստանդարտացված ֆասադ, ստանդարտացված դեկոր և գունային սխեմա, 
համազգեստ, ստանդարտացված նշան, ապրանքային նշան կամ 
սպասարկման նշան։  
 

ԲԱԺԻՆ 2. Եթե սույն հանրային հրամանի կամ դրա կիրառման որևէ դրույթ անվավեր է 
ճանաչվում համապատասխան իրավասության դատարանի կողմից, ապա այդ 
անվավերությունը չպետք է ազդի հրամանների կամ սույն որոշման այլ դրույթների, 
բաժինների կամ դիմումների վրա, որոնք կարող են ուժի մեջ մտնել առանց անվավեր 
դրույթի կամ դիմումի, և այդ նպատակով՝ յուրաքանչյուր արտահայտություն, բաժին, 



նախադասություն կամ բառ հայտարարվում է բաժանելի։ 

ԲԱԺԻՆ 3. Վերոնշյալ հանրային հրամանների ցանկացած խախման դեպքում 
կարելի է դիմել քաղաքային դատախազի գրասենյակ՝ հետաքննության համար՝ 
Գլենդելի Քաղաքային օրենսգրքի 1.20 գլխով սահմանված կարգով, որը նախատեսում 
է տուգանքներ՝ ոչ ավել, քան $1,000-ի չափով, կամ ազատազրկում՝ ոչ ավել, քան վեց 
ամիս ժամանակով: Յուրաքանչյուր իրավապահ աշխատակից պետք է օգտագործի իր 
հայեցողությունը՝ այս հրամանի կիրառման շրջանակներում խախտումների համար, և 
մշտապես մտապահի հրամանի նպատակը: Խախտումները կարող են իրավական 
լուծում ստանալ նաև Գլենդելի քաղաքային օրենսգրքի 1.24-րդ գլխի դրույթներով, 
որոնք նախատեսում են տուգանքներ՝ այնտեղ ամրագրված այլ իրավապահական 
մեխանիզմների հետ մեկտեղ՝ առաջին դատակոչի համար՝ $400 տուգանք, երկրորդ 
դատակոչի համար՝ $1,000 և երրորդի համար՝ $2,000։ 

 
ԲԱԺԻՆ 4. Սույն որոշումը և համապատասխան կարգադրությունները 

չեն փոխարինում Լոս Անջելեսի վարչաշրջանի կամ Կալիֆորնիայի 
նահանգի կողմից սահմանված ավելի խիստ սահմանափակումներին: 

 
 Ընդունվել է Գլենդելի քաղաքային խորհրդի կողմից սույն թվականի 
հունիսի 9-ին: 

 

Վրեժ Աղաջանյան 
/Քաղաքապետ/ 

 
 

Արամ Աճեմյան /Քաղաքային խորհրդի քարտուղար/ 



 
 

 
 
 

ԿԱԼԻՖՈՐՆԻԱՅԻ ՆԱՀԱՆԳ  
ԼՈՍ ԱՆՋԵԼԵՍԻ ՎԱՐՉԱՇՐՋԱՆ 

               ԳԼԵՆԴԵԼ ՔԱՂԱՔ 

 

 
 

Ես՝ Արամ Աճեմյանս՝ որպես Գլենդելի քաղաքային խորհրդի քարտուղար, 
սույնով հաստատում եմ, որ վերը նշված թիվ 20-82 Որոշումն ընդունվել է 
Կալիֆորնիա նահանգի Գլենդել քաղաքի քաղաքային խորհրդի կողմից՝ 
արտակարգ ժողովի նիստում, որը տեղի է ունեցել 2020 թվականի հունիսի 9-ին, և 
որ նույն որոշումն ընդունվեց հետևյալ քվեարկության արդյունքներով. 
 
Կողմ՝ Բրոթման, Քասախյան, Աղաջանյան 

Դեմ՝ Դիվայն 

Բացակա՝  Չկա 

Ձեռնպահ՝ Նաջարյան 

 
Արամ Աճեմյան /Քաղաքային խորհրդի քարտուղար/ 

 
 
 
 
 
 

ՈՐՊԵՍ ՁԵՎ ԸՆԴՈՒՆՎԵԼ Է՝ 
 
 

ՄԱՅՔԼ ԳԱՐՍԻԱ / ՔԱՂԱՔԻ ԴԱՏԱԽԱԶ/ 
 

ԱՄՍԱԹԻՎ՝ 6/30/2020 



Տեսակը՝ Գործողություն 
 
Հաստատված է՝    :2020 թ. հունիսի  9   

 
 

ԳԼԵՆԴԵԼԻ ՔԱՂԱՔԱՊԵՏԱՐԱՆ, ԿԱԼԻՖՈՐՆԻԱ 

 ԶԵԿՈՒՅՑ ՔԱՂԱՔԱՅԻՆ ԽՈՐՀՐԴԻՆ 
 

ՕՐԱԿԱՐԳԻ ԱՌԱՐԿԱ 
 

Զեկույց՝  Ըստ առևտրային տարածքներից վտարման ժամանակավոր արգելքի մասին 
հրամանի՝ առևտրային վարձակալների համար հինգից պակաս տարածք ունենալու 
դեպքում վեց ամսվա մարման ժամկետի իրավասություն ունենալու պահանջի 
վերանայում  

 
1. Առևտրային վտարման մորատորիումը փոփոխող որոշում 

 
 

ԽՈՐՀՐԴԻ ԳՈՐԾՈՂՈՒԹՅՈՒՆ 
 

 

ՎԱՐՉԱԿԱՆ ԳՈՐԾՈՂՈՒԹՅՈՒՆ 
 

Ում կողմից է ներկայացվել՝ 
Michael J. Garcia՝ Քաղաքի դատախազ 
Philip S. Lanzafame՝ Համայնքային զարգացման տնօրեն 

 
Ում կողմից է պատրաստվել՝ 
Michael J. Garcia՝ Քաղաքի դատախազ 
Philip S. Lanzafame՝ Համայնքային զարգացման տնօրեն 

 
Ում կողմից է վերանայվել՝ 
Michele Flynn՝ Ֆինանսների տնօրեն 
Roubik R. Golanian, P.E., ՝ Քաղաքի մենեջերի օգնական 
 Michael J. Garcia՝ Քաղաքի դատախազ 

 
Ում կողմից է հաստատվել՝ 
Yasmin K. Beers՝ Քաղաքի մենեջեր 

 
 
 
 
 
 
 
 



ԱՌԱՋԱՐԿ 
Այն մասին, որ Խորհուրդը դիիտարկի փոփոխել առևտրային վտարման 
մորատորիումը` կապված այն պահանջի հետ, որ առևտրային վարձակալները 
պետք է ունենան 5-ից պակաս տարածքներ կամ գրասենյակներ, որպեսզի 
իրավասու լինեն ավելի երկար՝ վեց (6) ամիս վարձավճարների մարման 
ժամանակահատվածի համար:  

ՆԱԽԱՊԱՏՄՈՒԹՅՈՒՆ/ ՎԵՐԼՈՒԾՈՒԹՅՈՒՆ 
2020 թ. հունիսի 2-ին կայացած նիստում Խորհրդի կողմից վերանայված առևտրային 
տարածքներից վտարման մորատորիումի ընդունումից հետո, (որը նախատեսում է, 
որ 5 և ավելի տարածք ունեցող բիզնեսը իրավասու չէ ավելի երկար՝ վեց ամսվա 
մարման ժամկետի համար) քաղաքապետը, Խորհրդի անդամները, քաղաքի մենեջերը 
և աշխատակազմը ստացան լրացուցիչ արձագանքներ բիզնեսի սեփականատերերից: 
Քաղաքապետի հետ խորհրդակցելով՝ քաղաքի մենեջերն այս հարցը դրել է 
օրակարգում՝ հետագա քննարկման համար: 

Կորոնավիրուսով պայմանավորված արտակարգ իրավիճակում վարձակալների 
վտարման վերաբերյալ քաղաքականություն որդեգրելիս Խորհուրդը փորձեց 
նպաստել փոքր բիզնեսների վարձավճարների մարմանը, որոնք, հնարավոր է, չունեն 
ռեսուրսներ՝ երկարատև ժամանակահատվածում եկամտի կորուստը 
վերականգնելու համար` նրանց տրամադրելով վեցամսյա «ապահով 
նավահանգիստ»` վարձավճարը մարելու համար: Սա թույլ կտա փոքր բիզնեսներին 
բանակցություններ վարել վարձավճարների մարման մասին 
պայմանավորվածությունների վերաբերյալ և (կամ) փնտրել առևտրային 
ֆինանսավորում` վարձավճարների պարտքը և վերաբացման ծախսերը 
ֆինանսավորելու համար: Ընդհակառակը, խոշոր ընկերություններից ակնկալվում է 
օգտագործել առկա պահուստային ռեսուրսները՝ սկսելով տանտերերին 
ամբողջությամբ վճարել վարձավճարների պարտքը՝ արտակարգ դրության ավարտից 
անմիջապես հետո. քաղաքականությունը պահանջում է, որ պարտք ունեցող խոշոր 
բիզնեսները յուրաքանչյուր ամիս պարտքի գումարի առնվազն 33%-ը մարեն, 
որպեսզի երեք ամսվա ընթացքում այն ամբողջությամբ վճարված լինի: 

Ընդունելով այս քաղաքականությունը՝ Խորհուրդը ձգտում էր առավելություն տալ 
այնտեղ, որտեղ դա անհրաժեշտ էր, և ակնկալում էր, որ հավելյալ գումարը 
կօգտագործվի ելքային պարտքերը վճարելու համար՝ որպես առևտրային 
վարձակալների և տանտերերի միջև արդարությունը հավասարակշռելու միջոց: 
Օգնության կարիք ունեցողների և աղետներին դիմակայողների միջև բաժանումը 
որոշելու նպատակով՝ Խորհուրդը սահմանեց չափանիշներ` հիմնվելով այնպիսի 
փաստերի վրա, ինչպիսիք են` ընկերության հանրային առևտրում լինելը, Գլենդելում 
ունեցած աշխատողների թվաքանակը և մեկ սեփականության մեջ գտնվող 
տարածքների ընդհանուր թիվը: Որոշվեց, որ հինգ և ավելի տարածքներ ունեցող 



բիզնեսները համարվում են խոշոր ընկերություններ, որոնք, ենթադրվում էր, որ 
ունեն բավարար պահուստներ ընթացիկ պարտքերը վճարելու համար և կենսունակ 
են՝ վերականգնման միջոցով առաջ ընթանալու համար: 

 
Խորհրդի կողմից այդ չափանիշերի ընդունումից հետո անձնակազմը տեղեկացավ մի 
քանի տեղական միջին ձեռնարկությունների մասին, որոնք ունեն հինգից ավել 
տարածքներ, բայց որպես մեկ սուբյեկտ՝ չունեն բավարար պահուստներ ընթացիկ 
պարտքերը վճարելու համար. սա ցածր մարժայով աշխատող բիզնեսների, հատկապես՝ 
սննդի սպասարկման արդյունաբերության (ռեստորանների) բնույթն է: Այս սուղ 
մարժաներն ավելի են սղվում, երբ այդ բիզնեսը հանդիսանում է կորպորատիվ 
կազմակերպություն և պարտավորվում է վճարել նվազագույն կենսունակ 
աշխատավարձի չափանիշը, աշխատավարձով աշխատող աշխատակիցների, բոլոր 
աշխատողների համար առողջապահական խնամքի և կորպորատիվ աշխատավայրի 
հետ կապված այլ նպաստները: Հաճախ գործարարները ստիպված են լինում 
մոտակայքում բացել մի քանի մասնաճյուղեր՝ ավելի շատ միավորներով մասշտաբային 
առավելություն ձեռք բերելու համար՝ ոչ թե այն պատճառով, որ ունեն չափից շատ 
կանխիկ գումար, այլ որպեսզի պահպանեն իրենց տրամադրած նպաստների և 
աշխատավարձերի մակարդակը: Փոխհատուցման այս մակարդակի պահպանման 
համար COVID-19-ի նման արտակարգ իրավիճակներում երկար 
ժամանակահատվածով եկամուտ չունենալը կարող է կործանարար լինել: Տվյալ 
պարագայում՝ մեր երկրում ի հայտ եկած քաղաքացիական անկարգությունները սրում 
են իրավիճակը` ստիպելով բիզնեսներին փակ մնալ, երբ հակառակ դեպքում նրանք 
կարող էին սկսել վերաբացումը: Առևտրի կենտրոններում կամ այլ բազմամիավոր 
վարձակալական տարածքներում գտնվող բիզնեսները քիչ վերահսկողություն ունեն՝ 
ուրիշների կողմից իրենց բիզնեսի վրա դրված սահմանափակումների դեմ գործելու 
համար: Եթե տարածքի սեփականատերը անշարժ գույքի ներդրումային հիմնադրամ է 
կամ այլ խոշոր կորպորատիվ կազմակերպություն, ապա տանտիրոջ հետ կարող է լինել 
թույլ կամ գոյություն չունեցող հարաբերություններ, հատկապես, եթե այդ 
կազմակերպությունը տարածաշրջանից դուրս է գտնվում: 

Գլենդելում միջին ձեռնարկությունների բազմաթիվ օրինակներ կան, որոնք 
ընտանեկան, երկարաժամկետ վարձակալներ են, որոնք չունեն բավարար 
պահուստներ` համեմատաբար կարճ ժամանակահատվածում կատարելու իրենց 
ընթացիկ պարտավորությունները: Մտահոգիչն այն է, որ այդ սուբյեկտները 
ստիպված կլինեն փակվել կամ փոխարինվել չփորձված անկախ սեփականատերերի 
կամ ազգային ցանցի, վարկային վարձակալների կողմից` քայքայելով տեղական 
մանրածախ առևտրի, ռեստորանների և բիզնեսների եզակիությունը: Սննդի 
արդյունաբերության մեջ, որտեղ, հավանաբար, այս իրավիճակը առավել տարածված 
է, միջին չափի Գլենդելի բիզնեսները ներառում են. 

• Massis Kabob (6 տարածք) 



 
• Desantis Restaurant Concepts (նախկինում՝ Original Pete's Pizza)(? տարածք) 

 
• Zankou Chicken (8 տարածք) 

 
• Stone Oven (8 տարածք) 

 
• Porto's Bakery (5 տարածք) 

 
Գլենդելի այս հրամանի կիրառման օրինակը կարելի է ցուցադրել՝ օգտագործելով 
Massis Kabob-ը: Massis Kabob- ը Գլենդելի Գալերիայի առաջին մանրածախ/սննդի 
ոլորտի վարձակալներից մեկն է, որը հիմնադրվել է 1970-ականների սկզբին: Նրանք 
գրեթե 50 տարի մնացել են կայուն՝ առևտրի կենտրոնում, որտեղ ներկայումս ունեն 
30-40 աշխատակից և ընթացիկ ամսական $40,000 վարձավճար: Նրանց 
հաջողությունը հանգեցրել է, թեև համեստ, սակայն աճի՝ դեպի այլ տարածքներ: 
Մասնավոր սեփականություն հանդիսացող ծնող կորպորացիան՝ International Grill-ը, 
պատկանում է և ղեկավարվում է ընտանիքի երեք անդամների կողմից: Հաշվի 
առնելով տարիների ընթացքում նրանց ընդլայնումը՝ Գլենդելի արձակած հրամանը 
նրանց դասում է որպես մեծ բիզնես` իրենց ներկայիս պարտավորությունները 
վճարելու ենթադրյալ ունակությամբ և ապագայում կենսունակ մնալու համար: Այդ 
պարտավորությունները ներառում են ամսական $ 40,000 վարձավճար, վեց 
մենեջերների շարունակական աշխատավարձեր և նպաստներ՝ 135+ ընդհանուր 
աշխատողների համար: Չորս ամսվա ընթացքում (հուլիս - հոկտեմբեր), Massis-ը 
պետք է ունենար առնվազն $500,000 ավելորդ կանխիկ պահուստ՝ այդ չորս ամսվա 
ընթացքում ծախսելու համար, որպեսզի բավարարեր միայն Գլենդելում ստանձնած 
պարտավորությունները` վարձավճարը լինելով ամենամեծ ծախսը: Եթե այս բոլոր 
վեց վայրերում նրանք որոշակի տատանումներ ունենան, ապա նրանց հարկավոր 
կլինի $ 2–3 միլիոն դոլար կանխիկ պահուստ գումար՝ հաջորդ եռամսյակում միայն 
վերաբացվելու և գործելու համար: Որպես ցածր մարժայով գործող բիզնես՝ Massis 
Kabob- ը չունի այդպիսի կանխիկ պահուստի ռեսուրս, որպեսզի կարողանա գործել:  

Եթե Խորհրդի ցանկությունն է վերանայել այս հրամանը, որպեսզի որոշակի 
պաշտպանություն ցուցաբերվի նաև միջին բիզնեսին, ապա անձնակազմը 
կառաջարկի կա՛մ փոփոխել տարածքների մասին պահանջը ավելի մեծ թվով 
տարածքների համար, օրինակ՝ 11 կամ ավելին, կա՛մ՝ ընդհանրապես հեռացնել այն: 
Եթե խորհուրդը ցանկանում է պահպանել գտնվելու վայրերի թվի մասին պահանջը, 
ապա անձնակազմը խորհուրդ է տալիս բացառել նաև «ֆորմուլային» կամ ցանցային 
բիզնեսները, ինչպիսիք են՝ ռեստորանների ցանցը կամ մանրածախ առևտուրը՝ 
հետևյալ կերպ. «Ֆորմուլային բիզնես» նշանակում է բիզնեսի այն տեսակը,ինչպիսին է 
ռեստորանը կամ մանրածախ խանութի ցանցը, որն ունի տասնմեկ կամ ավելի վայրերում 
գործող մասնաճյուղեր, կամ դրանց տեղական հողօգտագործման իրավունք կամ արդեն 
հաստատված թույլտվության իրավունք, որը գտնվում է աշխարհի ցանկացած վայրում: Ի 



լրումն տասնմեկ գործող հաստատությունների կամ տեղական հողօգտագործման կամ 
շահագործման համար հաստատված թույլտվության իրավունքների՝ ֆորմուլային 
բիզնեսը պահպանում է երկու կամ ավելի հետևյալ հատկանիշները՝ ապրանքների 
ստանդարտացված կարգ, ստանդարտացված ֆասադ, ստանդարտացված դեկոր և 
գունային սխեմա, համազգեստ, ստանդարտացված նշան, ապրանքային նշան կամ 
սպասարկման նշան»։ 

 

ՀԱՐԿԱՅԻՆ ԱԶԴԵՑՈՒԹՅՈՒՆ 
 

Այս կետի հետ կապված ոչ մի հարկային ազդեցություն չկա: 
 
 

ԱՅԼԸՆՏՐԱՆՔՆԵՐ 
 

1. Խորհուրդը կարող է փոփոխել առևտրային վտարման մորատորիումը՝ 
փոփոխելով կամ վերացնելով այն պահանջը, որ առևտրային վարձակալներն 
ունենան հինգից պակաս գրասենյակներ կամ տարածքներ՝ վեցամսյա մարման 
ժամկետին իրավասու լինելու համար:  

2. Խորհուրդը կարող է որոշում կայացնել չփոփոխել մորատորիումը: 

3. Խորհուրդը կարող է ընտրել մեկ այլ այլընտրանք, որը չի ընտրվել անձնակազմի 
կողմից: 

Հասանելի չէ 
 
 

ՀԱՎԵԼՎԱԾՆԵՐ 
1. Չկան 

 
 
 
 
 
 
 

 


	06/09/20
	ՈՐՊԵՍ ՁԵՎ ԸՆԴՈՒՆՎԵԼ Է՝
	ԳԼԵՆԴԵԼԻ ՔԱՂԱՔԱՊԵՏԱՐԱՆ, ԿԱԼԻՖՈՐՆԻԱ
	ԶԵԿՈՒՅՑ ՔԱՂԱՔԱՅԻՆ ԽՈՐՀՐԴԻՆ
	ԽՈՐՀՐԴԻ ԳՈՐԾՈՂՈՒԹՅՈՒՆ
	Ում կողմից է պատրաստվել՝
	Ում կողմից է վերանայվել՝
	Ում կողմից է հաստատվել՝
	ԱՌԱՋԱՐԿ
	ՆԱԽԱՊԱՏՄՈՒԹՅՈՒՆ/ ՎԵՐԼՈՒԾՈՒԹՅՈՒՆ
	ՀԱՐԿԱՅԻՆ ԱԶԴԵՑՈՒԹՅՈՒՆ
	ԱՅԼԸՆՏՐԱՆՔՆԵՐ
	ՔԱՐՈԶԱՐՇԱՎԻ ՄԱՍԻՆ ԲԱՑԱՀԱՅՏՈՒՄ
	ՀԱՎԵԼՎԱԾՆԵՐ


